
Annotatsiya: Ushbu maqolada  tibbiyot talabalari tibbiyot tili hisoblanmish 

lotin tilini puxta o’zlashtirish uchun zarur bo’lgan malaka va ko’nikmalar haqida 

so’z yuritiladi. 

 

Kalit so’zlar:  lotin tili,   tibbiy terminologiya,  malaka va ko’nikmalar 

 

O’ta mas’uliyatli va sharafli kasb-shifokorlik kasbini puxta egallash uchun 

tibbiyot talabalari 1-bosqichdanoq tibbiy terminlarni yaxshi o’zlashtirishlari zarur 

bo’ladi. Talaba-yoshlarga lotin tili grammatikasini har tomonlama puxta o‘rgatish 

hamda og‘zaki va yozma shaklda  tibbiy terminlarni to’gri talaffuz qilishni o‘rgatish 

lotin tili o’qituvchilarining asosiy maqsadi hisoblanadi. 

Lotin tilini mukammal egallash yana shunisi bilan ahamiyatliki, innovatsion 

texnologiyalar asrida tibbiyot, fan va texnikaning uzluksiz rivojlanishi, 

mamlakatimizga chet el tibbiy texnika va texnologiya vositalari kirib  kelishi  talaba 

yoshlardan lotin tilini puxtaroq o‘zlashtirishlarini taqozo etadi. Demak lotin tilini 

o‘qitishda yangi pedagogik texnologiyalarni tadbiq etish haqida o‘ylar ekanmiz, 

ta’lim texnologiyasiga alohida e’tibor bilan qaralishi maqsadga muvofiq deb 

o‘ylaymiz, chunki ta’lim texnologiyalarida o‘quvchi talaba yoshlarning ichki 

resurslarini hisobga olgan holda amaliy mashg‘ulotlarni tashkil qilish, bilim, malaka 

va ko‘nikmalarni yaxshiroq shakllantirishning samarali usullarini izlab topish 

darkor.  

Amaliy mashg‘ulotlarda yangi texnologik jarayon va o‘qitishning eng yangi 

zamonaviy usullarini tadbiq qilishga yangicha yondashuv lotin til o‘qitishning 

maqsadini o‘quvchi talabalarga bilim berish va ma’lum nutqiy ko‘nikmalarini 

shakllantirishda emas, shuningdek o‘quvchi talabalarning qobiliyatini rivojlantirish, 

lotin tiliga nisbatan qiziqishini yanada kuchaytirish, ular xotirasining ichki 

imkoniyatlarini ishga solish, o‘quvchi talabalardagi o‘z kuchi va aqliga bo‘lgan 

ishonchining shakllanishini ham o‘z ichiga oladi. 

Ma’lumki, ta’lim jarayoni murakkab va shaklan xilma-xildir. Tibbyot oliy  

ta’lim muassasalarida “Lotin tili va tibbiy terminologiya” amaliy mashg‘ulotlarida 

yangi o‘quv materialini  prezentatsiya(taqdimot)i turli metodlar, uni turli-tuman 

mashq va topshiriqlar orqali tegishli muammoli vaziyatlarga  mos qo‘llash orqali 

kerakli nutqiy ko‘nikma va malakalar  hosil qilish bosqichlarini o‘z ichiga oladi. 

O‘quvchi talabalarning amaliy mashg‘ulotdagi faolligini oshirishda ko‘pgina 

interfaol metodlardan foydalanish mumkin. Barcha oliy o‘quv yurtlarida tadbiq 

etilayotgan innovatsion texnologiyalar, interfaol metodlar ancha ko‘paygan. Ushbu 

metodning ko‘plab xillari bo‘lib, hozirgi kunda qo‘llanilayotgan rolli o’yinlar, 

“aqliy hujum”, “qorbo’ron”, “ishbilarmonlik o‘yinlari”, “qarorlar shajarasi”, klaster, 

sikveyn “Veyn diagrammasi” va boshqa shu kabi interfaol metodning ayrim 

ko‘rinishlari tabiiyki, ta’lim jarayonida o‘quvchi talabalarning faolligini oshirishga 

qaratilganligi yaxshi. Amaliy mashg‘ulot jarayonidagi innovatsion texnologik 

faoliyat mazkur jarayonni oldindan rejalashtirishni, o‘qitish, o‘rgatish maqsadlarini 

aniq belgilashni, shuningdek o‘quvchi talabalardan faol ishtirokini taqozo etadi. Bu 

faoliyat esa amaliy mashg‘ulot darsini o‘tishdan oldin uning har bir lahzasini har 

tomonlama  puxta o‘ylab rejalashtirish, o‘qituvchi va o‘quvchi talaba faoliyati, 

berilayotgan bilim va uning o‘quvchi talabalar  tomonidan o‘zlashtirish bosqichlari, 

metodlari, yordamchi vositalari, mashqlar, ularni bajarishning oldindan 

rejalashtirilgan ma’lum ketma-ketlikka ega bo‘lgan va erishiladigan natijaning 

belgilab olinishini taqozo etadi. Bizga har bir amaliy mashg‘ulot jarayonida 

o‘qituvchi ko‘plab metodlarni birin-ketin qo‘llab dars samaradorligiga erishadi. 

Shuning uchun ham mashg‘ulot birgina metoddan iborat deb bilmaymiz.  

Metodlar borki, o‘quvchi talabalarni o‘z shaxsiy qarashiga ega bo‘lishga va 

turli-tuman muammoli sharoitlarda eng ma’qul yechimni topishga o‘rgatadi. 

Bunday samarali metodlardan biri “klaster”bo‘lib, bu usul talabiga ko‘ra o‘qituvchi 

tayanch so‘zlarni doskaga yozib qo‘yadi. So‘ng shu so‘zlar bilan birikishi mumkin 

bo‘lgan so‘zlar ham yoziladi. Bu faoliyat o‘qituvchi o‘quvchi talabalar bilan 

hamkorlikda amalga oshirilishi talabalarning mashg‘ulot jarayonidagi faolliklarini 

pasayishiga olib kelmasligi kerak. Bunday ishning o‘quvchi talabalar bilan 

darajasiga mos olib borilishi esa ularda o‘zlashtirilayotgan mavzuga va fanga 

nisbatan qiziqish uyg‘otadi. Ushbu tayanch so‘zlar yordamida o‘quvchi talabalar 

tibbiy terminlarni tuzadilar, o‘qituvchi esa yordamchi savollar bilan ularni qo‘llab-

quvvatlab turib o‘quvchi talabalarning passiv ishtirokchilarga aylanib 

qolmasliklarini oldini oladi. O‘quvchi talabalar o‘ylashi uchun berilgan vaqtda 

qancha fikr yuritsa, ularning barcha harakatlarini hisobga olib borish kerak. Bu esa 

passiv talabalarni qo‘rqmasdan tez va sifatli fikr bildirishga undaydi.  

 Lotin tili grammatikasini tushuntirish asnosida anatomik terminlarni  puxta 

o’rganish talabalarga anatomiya darslarida qiyinchilik tug’dirmaydi. Talabalar 

anatomiya darslarida ushbu terminlarni bemalol ayta oladi. Har bir darsning 

anatomiya bilan o‘zaro uyg‘unlashtirib borish asosida tashkil etilishi har tomonlama 

maqsadga muvofiq bo‘ladi. Bunda, albatta ular bir–biriga bog‘lab o‘tilishi, biri 

ikkinchisini to‘ldirishi va  mustahkamlashi shart. Shuning uchun ham, o‘quv 

dasturlari va darsliklarda anatomik mavzular bilan grammatik materiallarni o‘zaro 

muvofiqlashtirish kerak deb o‘ylaymiz. Talabalar kursdan-kursga  o‘tishi bilan 

klinik fanlarda qo‘llanadigan atamalar, ularning sinonimik variantlari bilan 

tanishtirish kerak, ularni ilmiy maqolalarga sharh, tezis, taqriz yozish bilan ilmiy 

uslubda ishlashga, lotincha terminlarni o’zbek tarjima qilishga o‘rgatib, ularga ilmiy 

ma’ruzalar qilish malaka va ko‘nikmalarini shakllantirib borilsa ayni muddao 

bo‘lardi. 

